
Study of natural purification of drainage water in unlined ditches 
 

U.V. Umarov1, F.Sh. Abdujalilov1  
1Tashkent state transport university, Tashkent, Uzbekistan 

 

Abstract: In this study, the possibilities of purification in natural conditions through streams without covering the 

contaminants contained in the drainage waters were studied. During the work, the impact of biological, physical 

and chemical processes occurring in open drainage channels on water quality indicators was analyzed. The results 

of the experiment showed that non-covering ditches interact with soil, microflora and plants, serving the natural 

purification of drainage waters. In particular, practical observations have revealed a significant reduction in 

organic matter, nitrogen and phosphorus compounds, suspension and other polluting components.The results of 

the study are important in the environmentally and economically efficient formation of drainage systems, in the 

Prevention of secondary pollution of water used in agriculture. At the same time, it is recommended to optimize, 

taking into account hydromorphological and environmental conditions, in order to enhance the natural cleaning 

process in non-coating ditches. 
Keywords: grunt water, water turbidity, drainage water, non-covering ditches, natural purification, physical filtration, 

chemical absorption, biological activity, aquatic plants, nitrates, sorbic properties, environmental safety, water 

quality, natural filtration, microorganisms. general mineralization of water, color, alkalinity of water, drainage 

system, seasonal changes. 

 

Drenaj suvlarini qoplamasiz ariqlarda tabiy tozalanishi tadqiqi 
 

Umarov U.V.1, Abdujalilov F.Sh.1  
1 Toshkent davlat transport universiteti, Toshkent, O‘zbekiston 

 

Anotatsiya: Ushbu tadqiqotda drenaj suvlari tarkibidagi ifloslantiruvchi moddalarni qoplamasiz ariqlar orqali tabiiy 

sharoitda tozalash imkoniyatlari o‘rganildi. Ish davomida ochiq drenaj kanallarida sodir bo‘ladigan biologik, 

fizik va kimyoviy jarayonlarning suv sifati ko‘rsatkichlariga ta’siri tahlil qilindi. Tajriba natijalari shuni 

ko‘rsatdiki, qoplamasiz ariqlar tuproq, mikroflora va o‘simliklar bilan o‘zaro ta’sirda bo‘lib, drenaj 

suvlarining tabiiy tozalanishiga xizmat qiladi. Xususan, amaliy kuzatuvlar natijasida organik moddalar, azot 

va fosfor birikmalari, suspenziya va boshqa ifloslantiruvchi komponentlarning sezilarli darajada kamayishi 

aniqlandi.Tadqiqot natijalari drenaj tizimlarini ekologik va iqtisodiy jihatdan samarali shakllantirishda, 

qishloq xo‘jaligida foydalanilgan suvlarning ikkilamchi ifloslanishining oldini olishda muhim ahamiyatga 

ega. Shu bilan birga, qoplamasiz ariqlarda tabiiy tozalash jarayonini kuchaytirish uchun gidromorfologik va 

ekologik sharoitlarni hisobga olgan holda optimallashtirish tavsiya etiladi. 

Кalit so‘zlar: grunt suvlari, suvning loyqaligi, drenaj suvlari, qoplamasiz ariqlar, tabiiy tozalanish, fizikaviy filtrlash, 

kimyoviy yutilish, biologik faoliyat, suv o‘simliklari, nitratlar, sorbsion xususiyatlar, ekologik xavfsizlik, suv 

sifati, tabiiy filtrlash, mikroorganizmlar. suvning umumiy minerallashganligi, suvning rangi, ishqoriyligi, 

drenaj tizimi, mavsumiy o‘zgarishlar. 

1. Kirish 

Shaharlar va sanoat hududlarining jadal rivojlanishi, 

zamonaviy qurilish hajmining oshishi natijasida yer osti 

grunt suvlarining sathiga bo‘lgan ta’sir ortib bormoqda. 

Ayniqsa, binolar poydevori ostida to‘planadigan drenaj 

suvlar muhandislik-kommunikatsiya tizimlariga va 

binolarning mustahkamligiga jiddiy xavf tug‘diradi. Shu 

bois, ko‘plab hududlarda drenaj tizimlari orqali bu suvlar 

sirtga chiqariladi. Biroq, bu suvlar bevosita oqova 

kanalizatsiyaga yuborilmasdan, qoplamasiz ochiq ariqlar 

orqali tabiiy yo‘nalishda oqiziladi. 

Bu holat o‘z navbatida suvning tabiiy tozalanishi — 

ya’ni fizik, kimyoviy va biologik jarayonlar orqali 

ifloslantiruvchi moddalar miqdorining kamayishi uchun 

muayyan imkoniyatlar yaratadi. Agar ushbu tozalash 

jarayonlari yetarli darajada samarali bo‘lsa, drenaj suvlarini 

ichimlik uchun emas, lekin texnik maqsadlarda — masalan, 

sanoat korxonalarida sovitish tizimlarida, tozalashda, yuvish 

yoki yashil hududlarni sug‘orishda foydalanish mumkin 

bo‘ladi. Bu esa bir tomondan yer osti suvlari bosimini 

kamaytirishga, ikkinchi tomondan esa texnik suvga bo‘lgan 

ehtiyojni qoplashga xizmat qiladi. 

Mazkur maqolada binolar ostidan chiqqan drenaj 

suvlarining qoplamasiz ariqlarda harakati davomida sodir 

bo‘ladigan tabiiy tozalanish jarayonlari tahlil qilinadi. 

Tadqiqot natijalari asosida ushbu suvlarni texnik 

maqsadlarda foydalanish imkoniyati baholanadi. 

Ushbu maqolaning asosiy maqsadi — Yangihayot 

tumanidagi grunt suvlarining mavsumiy o‘zgarishlarini 

aniqlash, ularning dinamikasini kuzatish va bu 

o‘zgarishlarga ta’sir qiluvchi asosiy tabiiy hamda 

antropogen omillarni tahlil qilishdan iborat. Maqola 

quyidagi yo‘nalishlarda ilmiy izlanish olib borishni ko‘zda 

tutadi: 

Grunt suvlarining yil davomida qanday o‘zgarishi 

(ko‘tarilishi yoki pasayishi) aniqlanadi; 

Harorat, yog‘ingarchilik, bug‘lanish kabi iqlimiy 

omillarning grunt suvlariga ta’siri o‘rganiladi; 

1. Aholi sonining o‘sishi, qurilish ishlari, sug‘orish 

tizimlari kabi inson faoliyatining grunt suvlariga ta’siri 

baholanadi; 

Mavsumiy o‘zgarishlar asosida ekologik xavf-xatarlar va 

qurilishga oid tavsiyalar ishlab chiqiladi. 

 

Shu orqali, tumandagi grunt suvlar monitoringini 

takomillashtirish, resurslardan barqaror foydalanish va 

tabiiy muhitni muhofaza qilishga doir ilmiy asoslangan 

tavsiyalar ishlab chiqiladi. Yangihayot tumanining 8-9 chi 

hududlarining grunt suvlari o‘rganib chiqildi. Natijada u 

yerda umumiy hisobda 70 ta drenaj tizimi mavjud ular orqali 

binolar tagida yig’ilgan grunt suvlari ular orqali kanalga 

chiqarib yuboriladi. Shuningdek, grunt suvlarining tarkibini 

baholash ularni ichimlik yoki texnik maqsadlarda 

foydalanish imkoniyatlarini ham aniqlashda muhim 

ahamiyatga ega.  Ayniqsa Yangihayot tumanidagi ko‘plab 

sanoat korxonalari pastlikda joylashganligi sababli grunt 

suvlarini texnik suv sifatida yuborish imkoni yaxshi. 

2. Metodlar  
Aholi yashash hududlari va urbanizatsiya jarayonining 

kengayishi bilan bir qatorda, yer osti suvlarining ko‘payishi 

va grunt suvlarining yuqori sathda joylashishi muammosi 

ham kuchaymoqda. Ko‘plab binolar, ayniqsa sanoat va turar 

joy ob’ektlarining poydevori ostidan chiqayotgan drenaj 

suvlarini xavfsiz chiqarish muhim muammolardan biridir. 

Bu suvlar, odatda, maxsus drenaj tizimlari orqali ochiq, 

qoplamasiz ariqlarga yo‘naltiriladi. 

Ayrim holatlarda, ushbu suvlar oqova kanalizatsiya 

tizimlariga yoki tabiiy suv oqimlariga aralashib, atrof-

muhitga zarar yetkazishi mumkin. Shu bilan birga, bu 

suvlarning sifati ko‘p hollarda texnik maqsadlar uchun 

foydalanishga yaroqli bo‘lishi mumkin. Biroq, ularning 

sifati bevosita tozalash mexanizmlariga bog‘liq. Qoplamasiz 

ariqlar — beton yoki boshqa qattiq qoplamalarga ega 

bo‘lmagan ochiq kanallar — orqali oqayotgan drenaj suvlar 

tabiiy muhit bilan bevosita aloqada bo‘lib, shu orqali tabiiy 

filtrlash, kimyoviy yutilish va biologik tozalash 

jarayonlariga duch keladi.Ammo ushbu tabiiy tozalanish 

jarayonlarining real samaradorligi, ya’ni suvning tarkibidagi 

ifloslantiruvchi moddalar (nitratlar, loyqa, 

mikroorganizmlar va boshqalar) qay darajada 

kamayayotgani yetarlicha o‘rganilmagan. Bu holat texnik 

suv sifatida foydalanishdan oldin suv sifatini aniqlashni va 

baholashni talab etadi.Shu nuqtai nazardan, ushbu 

tadqiqotda drenaj suvlarining qoplamasiz ariqlarda oqishi 

davomida ularning tarkibida yuz beradigan tabiiy tozalanish 

jarayonlari o‘rganiladi. Maqsad — tabiiy filtratsiya va 

yuvilish sharoitida drenaj suvlarining ekologik xavfsizligi va 

texnik foydalanish imkoniyatini baholashdir. 

3. Natija va muhokamalar  

Suv sathining mavsumiy o‘zgarishi. Grunt suvlarining 

sathi yil davomida mavsumiy ravishda sezilarli o‘zgarishga 

uchraydi. Bahor va erta yoz oylarida (mart–iyun) 

yog‘ingarchilik va yerda erigan qor suvlari ta’sirida grunt 

suvlarining sathi ko‘tariladi.  

Bu davrda drenaj suvlarining hajmi ham keskin ortadi. 

Aksincha, yoz oxiri va kuz oylarida (avgust–noyabr) 

bug‘lanish kuchayishi va yog‘ingarchilikning kamayishi 

natijasida suv sathi pasayadi. Qish oylarida esa suv sathi 

nisbatan barqarorlashadi, lekin ba’zan muzlash jarayonlari 

bilan bog‘liq o‘zgarishlar ham kuzatiladi. 

Bahor oylarida grunt suv sathi o‘rtacha _0.8-1_ metrda 

qayd etildi. 

Yozda suv sathi _0.6-0.9__ metrga tushdi, bu 

bug‘lanishning ortishi va yog‘ingarchilikning kamayishi 

bilan izohlanadi. Kuz va qishda esa suv sathi yana _0.8-1__ 

metr atrofida bo‘ldi.Suv sifati ko‘rsatkichlari.Umumiy 

mineralizatsiya. Eng yuqori qiymatlar yoz oylarida  0.349 

mg/l.Bahorda esa minerallashganligi 0.486 mg/l. Tok 

o‘tkazuvchanlikga keladigan bo‘lsak, bahor oylarida 0.754 

mk/cm yoz oylarida esa 0.658 mk/cm ko‘rsatgichni oldik. 

 

4. Xulosa 

O‘tkazilgan tadqiqotlar natijasida drenaj suvlari 

qoplamasiz ariqlar orqali tabiiy usulda muayyan darajada 

tozalanishi mumkinligi isbotlandi. Tajribalar shuni 

ko‘rsatdiki, ochiq suvoq kanallari (ariqlar) biologik va fizik-

kimyoviy jarayonlar orqali drenaj suvlaridagi asosiy 

ifloslantiruvchi moddalarning miqdorini sezilarli darajada 

kamaytiradi. Xususan, tabiiy filtrlovchi qatlamlar, 

mikroorganizmlar faolligi hamda quyosh nurlanishining 

ta’siri natijasida organik birikmalar, azot va fosfor 

birikmalari, suspenziya holidagi zarrachalar miqdori 

pasaydi.Tahlillar natijasi asosida qoplamasiz ariqlarda 

drenaj suvlari tabiiy tozalanish samaradorligi 40–70% gacha 

bo‘lgan intervalda tozalanishi mumkin. Bu esa ushbu usul 

ekologik xavfsiz va nisbatan arzon muqobil tozalash usuli 

sifatida ko‘rib chiqilishi mumkinligini 

ko‘rsatadi.Shuningdek, qoplamasiz ariqlarning tuzilishi, 

o‘simlik qoplami, tuproq tarkibi va suv oqimining tezligi 

kabi omillar tabiiy tozalanish darajasiga sezilarli ta’sir 

ko‘rsatadi. Ana shu omillarni hisobga olgan holda, kelgusida 

drenaj tizimlarini ekologik jihatdan optimallashtirish 

yo‘llarini ishlab chiqish maqsadga muvofiq bo‘ladi 

Foydalanilgan adabiyotlar / 

